
	Kaitohutohu Mātanga Ahurea Māori 
TŪRANGA 



	Tūranga:
	Kaitohutohu Mātanga Ahurea Māori

	Kaihautu:
	Pou Tūhono-ā-Iwi

	Wāhi:
	Tāmaki Makaurau, Kirikiriroa, Rotorua, Tauranga 

	
	



Te Pūtake 
Ka ārahi tēnei tūranga i ngā mahi hei whakawhanake haere i ngā Pūkenga Ahurea Māori i roto i te whakahaere. Māna e ārahi te hōtaka whakapiki pūkenga, me te āwhina mai o ētahi atu kaimahi, māna hoki e whakawhanake ētahi atu hōtaka e aro ana ki ētahi pito whāiti o te whakahaere (tae atu ki te kapa matua) hei whakakaha i ngā pūkenga ahurea Māori.
Ka tautoko hoki ia i te Pou Tūhono-ā-Iwi ki te tārai i tētahi Rautaki Māori e hāngai ana ki te Tauāki Whakamaunga Atu o te whakahaere, ka tautoko hoki i te whai wāhitanga atu ki te hunga whai wāhi mai ina e hiahiatia ana.
Ngā Kawenga Matua 
Te Whanaketanga Pūkenga 
Ka whakawhanake, ka ārahi hoki i ngā kaupapa rautaki hei whakawnanake i ngā pūkenga o ngā kaimahi a Mercury e pā ana ki te ao Māori, te reo, tikanga me ētahi atu āhuatanga e hāngai ana hei tautoko i ngā whāinga a Mercury kia noho ko te hoa rangapū e manakotia ana e ngā iwi/Māori.
Te hāpai ake i ngā pūkenga whānui a te kapamahi o Mercury mā te urungi me te whakangungu kaimahi ki roto i ā rātau mahi o ia rā.
Ka whakahaere i ngā mahi whakawhanake i ngā pūnaha ako me ngā taputapu hoki hei whakapiki i ngā pūkenga a ngā kaimahi.
Te Whakangungu me te Aratakinga ā-Pakihi 
Ka mahi puta noa i te pakihi, ka whakapiki pūkenga, ka tuku tohutohu whāiti me te whakangungutanga e pā ana ki te ao Māori, te reo, tikanga me ērā atu pūkenga ahurea.
Ka ārahi i ngā kapa me ngā tāngata takitahi puta noa i te pakihi kia whakatipu rātau i ō rātau pūkenga ki te whakahaere hononga ki ngā iwi/Māori.
Ka whakaatu mai i te tino ārahitanga o ngā tāngata me ngā huarahi mahi hei whakapiki pūkenga, pūmanawa hoki.
Te Whakarato Pai i te Rautaki me te Anganga 
Ka tautoko i te Pou Tūhono-ā-Iwi ki te whakarite, ki te whakatinana, ki te whakawhiwhi hoki i te Rautaki Māori me te whakahaere hoki i ngā tino hononga ki ngā iwi e tautokona ai ngā huanga pakihi, kaupapa hoki.
Ka tautoko, ka whakawhiwhi atu i te ārahitanga rautaki o ngā whakawhiwhinga ki ngā iwi/Māori hei whakapiki ake i te uara o te whai wāhi atu me te mahi rangapū a Mercury puta noa i ngā wāhanga katoa o te pakihi.
Ngā Patuitanga Ngaio 
Ka whakawhanake, ka whakapūmau hoki i ngā hononga mōroto, mōwaho hoki kia:
Hanga i ngā hononga hāpono ki ngā whakahaere iwi/Māori me ō rātau kaiārahi.
Hanga, kia whakataimau hoki i ngā hononga ngaio ki ngā iwi me ngā hapū kei ngā rohe e mahi nei a Mercury i āna mahi nui.  Me mōhio, me Mārama hoki he aha te aha ki roto i ngā iwi me ngā hapu.
Me whakawhanake, me whakataumai hononga mahi ki te tino hunga whai wāhi mai, tae atu ki ngā whakahaere mātauranga.
Oranga, Haumarutanga me te Hauora 
Me kōkiri i ngā kawenga Hauora me te Haumaru, me whai i ngā kaupapahere, ngā ture me ngā tikanga haumaru hei tautoko i ngā mahere me ngā rautaki Hauora, Haumaru, Taiao hoki a te whakahaere.
Ngā Hononga 
Mōroto 
Ngā kaimahi katoa – Te ārahitanga, te urungi me te whakapiki pūkenga e pā ana ki te ao Māori, te reo, tikanga me ērā atu mātauranga whaitake.
Te Kapa Matua / Te Poari – Ka tautoko i ngā mahi whakapiki pūkenga ahurea, ka whai wāhi ki te aronga rautaki e pā ana ki te whakawhanake rautaki Māori, ka tuku tohutohu hoki mō te whai hononga ki ngā iwi. 
Te Toitūtanga – Ka tohutohu i te aronga rautaki e pā ana ki te whakapiki pūkenga ahurea Māori me te whai wāhi ki ngā iwi/Māori.
Te Kapa Wheako Tāngata – ka mahi tahi ki te whakarite hōtaka whakawhanake me te rautaki Māori.
Te Kapa Ratonga Tauhokohoko – ka kimi āwhina mō ngā tukanga tāhokohoko, whakahaere kirimana hoki. 
Mōwaho 
Ko ngā kaitohutohu me ngā whakahaere mātauranga, ina e hiahiatia ana – hei āwhina i ngā mahi whakapiki pūkenga ahurea Māori.
Ngā kaiwhakahaere matua a ngā Iwi/Māori, me te tino aro ki ō mātau hoa rangapū – ka whakawhanake hononga tāpono, taumai hoki.
Te Kiritaki – te whai whakaaro ki ngā kiritaki a Mercury ki roto i ā mātau mahi katoa.  
Ngā Pānga Matua 

	Ngā Kaimahi
	Hāngai
	Whānui

	Hāngai:   0
Whānui: 0
	Utu Whakahaere: kei te kaupapahere tukumana
Utu Rawahanga: kei te kaupapahere tukumana
	Utu Whakahaere: kei te kaupapahere tukumana
Utu Rawahanga: kei te kaupapahere tukumana elegations policy



1 Te Ako i te Tūranga 
Māu tonu tō ako e whakahaere:
· Māu anō e whakahaere tō ako kia whakawhanake i a koe ināianei, hei te anamata hoki.
· Me kōrero ki tō kaiwhakahaere mō ō whāinga whakawhanake, ākene pea he ako ā-mahi, he ako i ētahi atu, he ako ōkawa rānei.
· Me mahira, me tuwhera, me auaha, me moruki, me whakarite i ō whanonga ina ka rerekē haere te horopaki.
· Me whakahono mai ki ngā tāngata puta noa i a Mercury ki te kōrero mō whakaaro, tae atu ki ngā kapa me ngā momo mahi kē, me ngā kaupapa mahi hoki.
· Me tuku atu i ō pūkenga, i ō wheako hoki hei tautoko i te akp a ētahi atu.
Ngā Pūmanawa Tangata
Ngā tohu

He pai tonu te whai i tētahi tohu mātauranga matua e hāngai ana.
Ngā Āhuatanga ā-Wheako, ā-Pūkenga hoki e hiahiatia ana

Neke atu i te 10 tau te wheako ki te whakahoahoa, ki te ārahi hoki i ngā hōtaka whakapiki pūkenga ahurea mō Te Ao Māori.
E tino matea ana te wheako ārahi kaupapa whakahou ahurea kei ngā whakahaere tauiwi.
He tino wheako, he tino mōhio ki te ao Māori me ōna tikanga.
Me matatau ki te te reo.
Me tino mōhio ki ngā mātāpono o Te Tiriti o Waitangi me ōna hanga.
He tino mātanga ki te mātauranga Māori me ngā tikanga.
He tino painga te Mārama ki te rāngai pūngao whakamōhau. 
He wheako ki te mahi tahi ki ngā iwi me ngā hapū me te whai hononga ki ngā kaiārahi.
He wheako, he pūmanawa hoki mō te whai wāhitaga, te whiriwhiri kōrero me te whakahaere hononga.
He tino pūmanawa ā-tangata, he āheinga ki te tuku whakaaro tahamaha ki ngā momo kiritaki maha.
He wheako, he mōhio ki ngā ture whakataunga a ngā iwi.
He mōhio ki ngā hanga me ngā tukanga whakahaere a ngā iwi.
He wheako ki te whakahaere kaitohutohu, pūtea, tikanga kaute me te whakaoti kaupapa.
He āheinga ki te hanga kōtuitui, ki te whakarite hononga taimau ki roto, ki waho hoki i te whakahaere.
He tāwariwari, he urutau.
He painga tonu te wheako whakangungu.
Ngā Whanonga 
Ka āwhina ngā whanonga ki te tārai ka pēhea ō mātau āhua i ia rā me te whai wāhi hoki ki ngā mahi hei whakatutuki i te whāinga me ngā manako mauroa. Ka kumanu atu, ka pūmau ki te mahi, ka whakahono atu, ka mahira, koia ka tino whai hua ā tātau mahi.  
Te kumanutanga – Ko te mahi i te mahi tika. Ko te kumanutanga te hanga ka tū motuhake ai mātau. Ka mahi i te mahi tika mā tātau tonu, mā ā tātau tāngata me tō tātau wāhi. 
Ka pūmau  – ka hiki ake I te manuka. Ka pūmau mātau ki te hiki manuka me te taetae atu. 
Ka whakahono – ka mahi ngātahi. Ka whakatōmuatia te whai wā ki te whakahonokoia ka taea ngā tino mahi nui. 
Ka mahira – te torotoro huarahu. Ina ka mahira, kāore he mutunga mai o ngā huarahi ki urupare motuhake. 

Kia mōhio mai – kei tēnei tātai tūranga ngā āuatanga matua o te tūranga engari ehara tēnei i te rārangi pau te kaha o ngā kawenga kei tēnei tūranga me te tangata kei a ia te tūranga. Kei tō mātau whakahaere urutau nei, me āhei ngā tāngata katoa ki te mahi tāwariwari, ki te urutau ina ka rerekē ngā hiahia, kia whai wāhi ki te angitūtanga o Mercury. Koia rā, ka rerekē haere pea ngā tukanga mahi, ngā tāngata mahi me te aronga mahi ina e hiahiatia ana e Mercury.

